
					এই পাতাটির মুদ্রণ সংশোধন করা প্রয়োজন। 
VV বংশ-পরিচয়।
যুদ্ধ হয়, সেই যুদ্ধে তিনি বিপক্ষদলকে পরাভূত করিয়া রুক্মিণীকে হরণ করিয়াছিলেন। অতঃপর শ্ৰীকৃষ্ণ রুক্মিণীকে বিবাহ করেন। রুক্মিণীর গর্ভে প্ৰদ্যুম্নাদি দশ পুত্র ও চারুমতী নামী এক কন্যা জন্মে। যদুবংশ ধ্বংস হইলে রুক্মিণীকে অৰ্জ্জুন ইন্দ্ৰপ্ৰস্থে আনয়ন করেন। রুক্মিণী শ্ৰীকৃষ্ণের বিরহ-বেদনা সহ্য করিতে না পারিয়া জলন্ত অনলে প্ৰাণ পরিত্যাগ করেন ।
ठळ
পুরাকালে ভারতবর্ষে শত্রুজিৎ নামে এক পরাক্রান্ত রাজা ছিলেন। তাহার ঋতধ্বজ নামে এক পুত্র ছিল। একদিন রাজা শত্রুজিতের নিকট গালিব নামে এক ঋষি একটি অপূর্ব ঘোটক লইয়া উপস্থিত হন। এই ঘোটক একাদিক্ৰমে একটুও শ্রান্ত ক্লান্ত না হইয়া সমস্ত ভুবন পরিক্রম করিতে পারিত বলিয়া ইহা “কু-বল” নামে সাধারণ্যে পরিচিত হয়। কুবল অশ্বের নামানুসারে ঋতধ্বজকে অনেক সময় কুবলয়াশ্ব বলিয়া ডাকা হইত। গালিব ঋষি রাজাকে অশ্বটি দিয়া বলিলেন, “মহারাজ ! দানবেরা নানা রূপ ধারণ করিয়া আমাদের আশ্রমে আসিয়া উৎপাত-উপদ্রব করে। অতএব দানবদের দিমনের জন্য এই ঋতধ্বজকে প্রেরণ করুন।” রাজা শত্রুজিৎ, ঋষির কথানুসারে পুত্ৰ ঋতধ্বজকে তঁহার সহিত প্রেরণ করিলেন । ঋতধ্বজ বাহুবলে দানবগণকে দমন করিয়া আশ্রমের অশান্তি দূর করিলেন। একদিন কিন্তু এক ভয়াবহ দানব আশ্রমে অশান্তি উৎপাদনের জন্য আগমন করে, আশ্রমবাসীরা তাহার ভয়ে সকলে চীৎকার করিতে লাগিলেন। কুবলয়াশ্ব দানবের পশ্চাদানুসরণ করিলেন। দানব

		 এই পাতা শেষ সম্পাদিত হয়েছে ০৫:১৫টার সময়, ২৩ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

